
Graca o ne a tla hlahela motsaneng o mong mane
Mozambique. Naha eo e ne e fumanehile mme setjhaba
sa teng se ne se eso ka se ipusa. Bana ba ne ba se na
dikolo tse lokileng mme ba bangata ba ne ba sa tsebe
ho bala. Mme wa Graca o ne a lakatsa ho fa bana ba
hae menyetla e molemo. Empa ntle ho thuto, ho ne ho
se tshepo hohang.




Lesea Graca e ne e le ngwana wa botshelela.
Empa le ka ketsahalo ena e thabisang ho ne
ho ena le masisapelo. Ntate wa bona eo ba mo
ratang o ne a kulela lefu. O ne a ena le toro ya
hore moradi wa hae wa kgorula o tla ya sekolong
se maemong a hodimo. O ne a tseba hore thuto e
ne e tla mo fa menyetla eo yena a sa kang a
ba le yona. Ba lelapa la hae ba ile ba tshepisa
hore ba tla phethahatsa toro eo ya ntata bona.




Kamora dibeke tse mmalwa ntata bona a
hlokahetse, lesea la tswalwa. O ile a fuwa
lebitso le tshwanelang botle le mahlohonolo
ao a nang le ona — Graca. Ha dilemo di ntse
di feta, Graca o ile a tlisa thabo e kgolo ho
ba lelapa labo mme ba boloka tshepiso eo
ba ileng ba e fa ntata bona. Graca o ne a tla
fumana thuto e ntle.




Graca o ile a sebetsa ka thata sekolong mme ha

e le morwetsana a fumana mpho e ileng ya fetola
bophelo ba hae. E ne e le tjhelete ya tshehetso ya
thuto bakeng sa ho ya kena sekolong sa barui ka
hara toropo. O ne a lakatsa ho ba titjhere le ho
sebedisa thuto ya hae bakeng sa ho ruta ba bang. O
ne a batla hore bana ba naha yabo ya Mozambique
ba tsebe ho bala le ho ngola. O ne a lora ka nako eo
ho yona bana bohle ba tlang ho ya sekolong.



Graca o ile a sebetsa ka thata sekolong sa
toropong mme dilemo kamora moo o ile a
fumana lehlohonolo le leng hape. E ne e le
tshehetso e nngwe ya tjhelete ya ho ya kena
Yunivesithing ya kwana Portugal hole. O ile a
kopana le metswalle e metjha, a ithuta dipuo
tse ntjha mme a bala dibuka tse ngata. O ile
a fihlella toro ya hae ya ho ba titjhere.

Tsena tsohle di ile tsa thabisa Graca. Ho ne
ho sa ntse ho ena le ntho e le nngwe feela e
mo hlorisang ...




Morao naheng yabo batho ba ne ba
eso ka ba lokoloha.Empa jwale Graca
O ne a se a ena le thuto, bokgoni, le
tshepo. Hape o ne a ena le metswalle
e ikutlwang jwaloka yena mabapi le
ditokelo tsa bana tsa ho ruteha. O ile a
sebedisa tsebo ya hae mme a sebetsa
le metswalle ya hae. Mmoho ba ile ba
tlisa phetoho Mozambique.

Qetellong ka thuso ya metswalle ya
hae kaofela, Mozambique e ile ya ba
le tokoloho!



Monna ya ileng a kgethwa ho etella pele
naha eo e ne e le motswalle ya ikgethang wa

Graca, Samora Machel. Ba ile ba ratana mme
ba nyalana.

Graca o ile a fuwa mosebetsi wa bohlokwa

wa ho etsa bonnete ba hore bana bohle ba
Mozambique ba fumana thuto e pele. E ne e le
mosebetsi o thata hobane ho ne ho ena le bana
ba bangata haholo Mozambique ba neng ba

sa kgone ho bala. O ne a tseba hore ba hloka
thuto mme o ne a batla ho tlisa phetoho ya
nnete naheng yabo. O ile a gala ka dikolo tsa
poraemari mme a kenya bashanyana le banana
ka hara diphaposi tsa borutelo. Tsebo ya ho bala
le ho ngola e ne e le bohlokwa ho yena esitana
le ho tshwarisa bana dibuka.




Graca le Samora ba ile ba ba le bana ba
babedi. Ba ne ba ena le toro e tshwanang ya
ho bopa maphelo a matle bakeng sa lelapa la
bona le bakeng sa setjhaba sa Mozambique.
Ba ne ba thabile mme ba ena le tshepo.

Yaba ka letsatsi le leng le sehloho, Samora o
shwa kotsing ya ho wa ha sefofane.




Graca o ile a ilela Samora ka dilemo tse
ngata, empa a getella a fumane lerato hape.
O ile a kopana le monna ya ileng a geta
bophelo ba hae bohle a lakatsa ho tlisa
tokoloho, tshepo le thuto setjhabeng sa habo.

Graca o ile a nyalwa ke Nelson Mandela
mme mmoho ba sebetsa ho thusa bana
ba Afrika.




Ditoro tsa Graca e bile nnete. E bile tijhere.
O keteketse tokoloho ya naha. O entse

hore bana ba bangata ba fumane thuto, le
menyetla ya ho atleha dinthong tse ngata.

Buka ke ena ngwanaka. Ke
sefe seo o tla ba le tjheseho
ya ho se etsa?




